
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১২

সুনির্মল বসুর




আমরা চলি নৌকা বেয়ে শীতের বিকালে, 

জলতরঙের ছন্দ বাজে শুনিস্ নি খালে? 

বন-মেহেদির গন্ধ মিহি আসছে ভাসিয়া, 

ঝোপের আড়ে দুলাল-চাঁপা উঠছে হাসিয়া।



হিম-বাতাসে অচিন পাখী কাতর নাকি রে? 

কাঁপাগলায় চাঁপা গাছে উঠছে ডাকি’রে। 

পার হয়ে যাই পারুলডাঙা জারুল-তলাতে, 

গান ধরেছে উদাস মাঝি ভরাট গলাতে।



গাজন-তলার হাট ভেঙেছে দেখছি চাহিয়া, 

ফিরছে লোকে নানান গাঁয়ে নৌকা বাহিয়া; 

কাদের মেয়ে জল ভরে ঐ ঘাটের কিনারে, 

পরনে তার খড়কে-ডুরে, মুখটি চিনা রে।



পথ চলেছে রাখালছেলে হল্লা তুলি’ রে, 

গরুর ক্ষুরে উড়ছে ধূলো, সাঁঝ-গোধূলি রে; 

ঝিকমিকিয়ে হীরের মতো জ্বলছে ও কারা। 

সন্ধ্যাপূজার দীপ জ্বেলেছে জোনাক-পোকারা।



ঝাপসা হ’ল এপার ওপার, আঁধার ঘিরেছে, 

এই যে মোদের গাঁয়ের ঘাটে নৌকা ভিড়েছে॥

		 এই পাতা শেষ সম্পাদিত হয়েছে ২০:১৭টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

